
SEJHOVI MEHMED-EFENDIJE HANDZICA

Sazetak

U decembru tekuce godine navrsit ¢e se 110 godina od rodenja jednog od
najistaknutijih bosanskih alima dvadesetog vijeka, Mehmed-ef. Handzi¢a.
Buduéi da je Mehmed-ef Handzi¢, u znacajnoj mjeri, bio predmetom razli-
Citih pisanja i istraZivanja, ovom prilikom Zelimo ukazati na jedan segment
njegovog Zivota koji je do sada ostao neistrazen. Naime, kada se govori o
Skolovanju Mehmed-ef. Handzi¢a i profesorima pred kojima je ucio, samo
se navode njihova imena, dok detaljnijih podataka o njima nemamo. Hafiz
Mahmut-ef. Tralji¢ u svojoj knjizi Istaknuti Bosnjaci, pored ostalih, navodi
i biografije bosanskih alima pred kojima je HandZzi¢ stjecao osnovno i sred-
njoskolsko obrazovanje. Medutim, Mehmed-ef. HandZi¢ stekao je profil ali-
ma koji ga je ucinio prepoznatljivim tek nakon svoga skolovanja na prestiz-
nom kairskom univerzitetu Al-Azhar. Dakako da su, uz njegovu marljivost,
ambicioznost i darovitost, za njegov uspjeh zasigurno zasluzni i njegovi Sej-
hovi pred kojima je svakodnevno ucio i s kojima se druzio. Uz neke njegove
najistaknutije muderrise iz Bosne i Hercegovine, u ovom radu, prvi put na
bosanskom jeziku, iznijet ¢emo biografske podatke njegovih najistaknutijih
Sejhova koji su na njega izvrsili snazan utjecaj na naucnom i organizacio-
nom planu.

Kljuéne rijeci: Handzié, Al-Azhar, Sejhovi, Skolovanje, idzazetname

Uvod

Sve do prestanka osmanske uprave u Bosni i Hercegovini, glavnina
bosnjacke uleme Skolovala se u Istanbulu. Dolaskom Austro-Ugarske
monarhije pa sve do danas, Islamski univerzitet u Kairu Al-Azhar po-
staje najprimamljivija visoko$kolska ustanova za naSe studente.! Medu
brojnim svrSenicima Al-Azhara jeste i Mehmed-ef. Handzi¢, koji se

1 Vidjeti: Jusuf Rami¢, Bosnjaci na univerzitetu El-Azher.

svrstava medu najistaknutije bosanske alime dvadesetog stoljeca.

Nakon zavrSetka srednjoskolskog obrazovanja, Mehmed HandZi¢ s
grupom svojih drugova 1926. godine odlazi u Kairo na Islamski uni-
verzitet Al-Azhar kako bi nastavio svoje naukovanje i usavrSavanje
u islamskim znanostima. Svojim talentom i upornim radom izdvajao
se medu studentima Al-Azhara. Handzi¢ je uzivao veliki ugled, kako
medu studentima kolegama tako i medu svojim profesorima (Sabano-
vi¢, 1944: 44). Ve¢ nakon samo godine provedene u Kairu, on se ista-
kao svojim radom i znanjem, tako da je bio zapaZen medu profesorima
i hiljadama studenata Al-Azhara. Ve¢ tada Egipcani su ga zvali Sejh
Muhamed (Foc¢ak, 1944: 50).

Koliko su ga cijenili i sami profesori, pokazuju rijeci njegovog kolege
Muhameda Focaka: “Kada smo koji put kazali, mi njegove kolege, da
smo iz Bosne, prve rijeci profesora bile su: ’O, vi ste zemljak Sejh Mu-
hameda!” Mnogi su ga i osobno posjecivali u naSem stanu. Profesor i
akademik (clan Hej’etu kibaril-ulema”) Sejjid Ali el-Mersafi, kad zbog
bolesti nije mogao napustati kuce, pozivao je Handzi¢a u svoju kucu i
s njim ostajao u raspravi i razgovoru po nekoliko sati. Glasoviti vaiz i
profesor Al-Azhara, Ali Mahfuz, volio je HandZi¢a kao rodenog sina.
Ako ga slu¢ajno nije primijetio na svom predavanju, odmah bi pitao:
’A gdje je to danas Sejh Muhamed?’ ViSe puta ga je vodio sa sobom
po dZamijama u Kairu i okolici gdje je obicavao iéi svakog petka radi
odrzavanja vazova.” (Focak, 1944: 49-50)

U Kairu je naiSao na sredinu koja mu je u nau¢nom smislu u pot-
punosti odgovarala, jer je bio u blizini eminentnih profesora i islam-
skih u¢enjaka, te mnogih biblioteka s velikim fondom knjiga. “Iz fikha
i tefsira sluSao je predavanja Sejh Muhameda Behita, iz hadisa slusao
je Halebiju i Senkitiju, iz akaida, tefsira i vaza slusao je znamenitog
Jusufa DidZviju i Ali Mahfuza, iz arapskog jezika i knjiZevnosti sluSao
je starog Mersafiju, ucenjaka, pisca 1 pjesnika. Svi spomenuti ucitelji
broje se u najbolje pisce i u¢enjake tadaSnjeg islamskog svijeta uopce.”
(Dobraca, 1944: 54)

Tokom studija na Al-Azharu HandZi¢ je pokazivao posebno intereso-
vanje za klasi¢na islamska djela, temeljne islamske discipline i opce-
nito za tradicionalni pravac kod islamskih ucenjaka. On se naprosto
zanosio starim ucenim piscima i starim djelima o islamu, pisanim u
doba uspona i1 procvata islamske nauke. To pokazuje i podatak da je

98



Zbornik radova Islamskog pedagoskog fakulteta u Zenici br. 14/2016

on, po ugledu na klasi¢ne islamske ucenjake, dobio i nekoliko diploma,
(idZazetnama), odnosno odobrenja za citiranje i komentarisanje hadis-
kih djela od nekoliko tadasnjih stru¢njaka hadisa, o ¢emu ¢e biti nesto
viSe rije¢i kada budemo govorili u poglavlju o njegovim Sejhovima.

Jo§ kao student na Al-Azharu Handzi¢ piSe na arapskom jeziku i
objavljuje nekoliko interesantnih radova, od kojih izdvajamo sljedece:

1. Biljeske na brosuru Hajatul-enbijai salavatullahi ve selamuhu alej-
him edZmein od Ebu Bekra Ahmeda bin Husejna el-Bejhekija.? Rad
sadrzi Sesnaest stranica.

2. Biljeske na djelo El-Kelimut-Tajjibu min ezkarin-Nebijji sallallahu
alejhi ve sellem, od Ibn Tejmijje,’ koje sadrzi 104 stranice. Ove su
biljeSke vecinom iz kritike hadisa (tahridzul-ehadis) a sadrze i tu-
macenja pojedinih dijelova.

Njegovo najzapazenije djelo iz ovog perioda svakako je E/-DZev-

herul-esna fi teradZzumi ulemai ve Suarai Bosna, s kojim se on pred-

stavio i postao poznat u islamskom svijetu arapskog govornog po-
drucja. U tom djelu obradio je biografije najpoznatijih bosanskih
ucenjaka iz raznih naucnih oblasti, od ranog dolaska islama na tlo

Bosne i Hercegovine pa sve do njegovih dana.

HANDZICEVI SEJHOVI

Ucenost i usmjerenje jednog alima u velikoj mjeri ovisi o tome gdje
i pred kim je stjecao znanje. Sejhovi od kojih se uzima znanje nemi-
novno utjeCu na profiliranje studenta u ideoloSkom pogledu, a imaju
stanoviti utjecaj i na njegov kasniji odnos prema nauci uopce.

Mehmed-ef. HandZi¢ stjecao je znanje pred znafajnim brojem po-
znatih muderrisa u svojoj domovini, a od arapskih zemalja ponajvi-
Se u Egiptu tokom studiranja na Al-Azharu. Sagledavajuci biografije

2 Ahmed bin el-Husejn bin Ali Ebu Bekr el-Bejheki (384—458 / 994—1066), istaknuti Safijs-
ki ucenjak, narocito u hadisu i fikhu. Autor brojnih djela, medu kojima su i dvije poznate
hadiske zbirke: Es-Sunenul-Kubra i Es-Sunenus-Sugra. Roden u blizini Bejheka a umro
u Nejsaburu.

3 Ahmed bin Abdul-Halim bin Abdus-Selam bin Abdillah bin Ebil-Kasim el-Hudar
en-Numejri el-Harrani ed-Dimiski Ebul-Abbas Tekijjud-Din bin Tejmijje (661-728 /
1263-1328), istaknuti islamski ucenjak i reformator, narocito se istakao u fikhu, tefsiru,
hadisu i akaidu. Autor brojnih djela, od kojih je jedno od najpoznatijih Zbirka fetvi. Ro-
den u Harranu (Sirija), Zivio u Damasku, Kairu, Aleksandriji, nekoliko puta zatvaran,
umro u zatvoru u Damasku.

99



Sejhovi Mehmed-efendije Handzica Halil Mehti¢

ovih muderrisa, uocava se njihova raskoSna ucenost u raznovrsnim
islamskim znanostima. Uz Handzi¢ev veliki talent i ambicioznost, i
ove okolnosti iSle su mu naruku, tako da je mogao izrasti u vrsnog i
svestrano obrazovanog alima. On je kontaktirao, slusao predavanja i
dopisivao se sa znacajnim brojem uleme toga doba. Osnovni biograf-
ski podaci Sejhova koji su na njega utjecali slikovito govore o tome.
Ovom prilikom osvrnut ¢emo se na najistaknutije Sejhove pred kojima
je Handzi¢ stjecao znanje, prvenstveno u Bosni i Hercegovini i Egiptu.

Muhamed-efendija HadZijamakovi¢
(...—1937)

Roden je u Sarajevu u uglednoj sarajevskoj porodici. Po¢etno obrazo-
vanje stekao je pred svojim ocem Muhamed-efendijom, koji je u histo-
riji bosanskih muslimana poznat po organiziranom otporu austrougar-
skoj okupaciji Bosne i Hercegovine. Zauzimanjem BiH, bio je ubijen.

Njegov sin Muhamed poslije odlazi u Carigrad radi nastavljanja $ko-
lovanja, gdje je dobio idzazet. Nakon povratka u svoje rodno mjesto,
predavao je neko vrijeme u Misrijinoj medresi u Sarajevu, a onda je
imenovan vjerouciteljem u nekoliko osnovnih sarajevskih skola. Povo-
dom njegove smrti, Handzi¢ u drugom godistu El-Hidaje piSe:

,,Ja sam bio njegov dak i pred njim sam po prvi put poceo uciti arapski
jezik. Svrsili smo Emsilu Binu i neSto Maksuda. 1z turskog jezika nam
je predavao Sarfi-osmani i lekcije iz turskog jezika. Iz vjeronauke nam
je predavao osim djela na naSem jeziku i Teshili-ilmi-hal na turskom
jeziku. Njegova smo predavanja razumijevali i svi smo ga cijenili i
postovali. Za mene je njegova smrt bila zalost, jer sam svjestan koliko
sam se od njega okoristio.”

Muhamed-efendija HadZijamakovi¢ bio je poznat i kao dobar vaiz.
Imao je nekoliko serija predavanja za Zene, posebno u vrijeme muba-
rek ramazana. Umro je u Sarajevu a ukopan je na Grli¢a brdu. DZenazi
je prisustvovao veliki broj njegovih ucenika, prijatelja i poStovalaca
(Handzi¢, 1938: 47-48).

Muhamed-efendija Tufo
(1885-1939)

Roden je u Sarajevu gdje je zavrSio osnovno i srednje vjersko obra-
zovanje. Potom odlazi u Istanbul gdje nastavlja Skolovanje pred neko-
licinom istaknutih alima. Bio je profesor u nekoliko vjerskih Skola u
Konjicu i Sarajevu, a od 1928. do 1937. godine predaje na Serijatskoj
sudackoj skoli. Od 1937. godine radi prvo u svojstvu docenta a kasni-
je kao vanredni profesor na Visoj islamskoj Serijatsko-sudackoj Skoli,
gdje ga zatice 1 smrt 1939. godine. Bio je skroman i poznavalac neko-
liko islamskih disciplina. Povodom njegove smrti, HandZi¢ u El-Hida-
Jji, kako navodi hafiz Tralji¢, izmedu ostalog, pise: “’Rahmetlija bijase
skroman, bez Zelje za laznom slavom, sitih o¢iju i bogata srca. Po pri-
rodi takav, mrzio je one koji se na tudi ra¢un gledaju progurati i pro-
slaviti. Ova se njegova svojstva daju uociti i u njegovoj karijeri u kojoj
nije na zasluzno mjesto dosao... I zbilja sam u njemu upoznao vrijedna
alima, Covjeka dobre duse, postenjaka prvog reda, ¢vrsta mu’tekida i
pravog muslimana.” Osim svoje nastavnicke duznosti, bio je odli¢an
vaiz. Pisao je originalne ¢lanke i rasprave a i prevodio je s arapskog
i turskog jezika. Bio je saradnik u nekoliko islamskih ¢asopisa u to
vrijeme. Njegova dva najvrednija rada koje je objavio u Glasniku IVZ
jesu “Temelji tefsirske nauke” (Usuli-tefsir) i “Temelji hadiske nau-
ke”. Obavljao je nekoliko znacajnih duZznosti unutar Islamske zajedni-
ce (Tralji¢, 1998: 334-338).

Sakir-efendija Sikiri¢
(1893-1966)

PotjeCe iz intelektualne i sufijske porodice Sikirica s Oglavka kod
Fojnice gdje je i roden. U Sarajevu je zavrSio Gazi Husrev-begov ha-
nikah, medresu i Serijatsku sudacku $kolu. Kao stipendist Zemaljske
vlade nastavio je studij orijentalistike na Univerzitetu u Budimpesti.
Na istom je univerzitetu i doktorirao temom “’Derviski redovi u Bosni
i Hercegovini”. Po povratku, predavao je na Serijatskoj sudackoj $koli,
a kada je umjesto ove Skole osnovana Visa islamska Serijatsko-sudacka
Skola, prvo je bio profesor a onda i rektor. Na tom poloZaju ostao je
sve do prestanka rada ove Skole 1945. godine, poslije ¢ega je otiSao u
penziju.

Medutim, kada je 1950. godine u Sarajevu osnovan Filozofski fakultet
i ustanovljena Katedra za orijentalne jezike, prof. Sikiri¢ reaktiviran
je 1 na toj katedri izabran za vanrednog, a nesto kasnije i za redovnog
profesora. Tu je ostao sve do 1966. godine.

Pored nastavnickog, on se istakao i kao nauc¢ni i kulturni radnik. Kao
dobar lingvist, iza sebe je ostavio znacajan broj radova iz podrucja
arapskog i perzijskog jezika. S Muhamedom Pasi¢em i Mehmedom
Handzi¢em napisao je Gramatiku arapskog jezika, u dva dijela. On je
s Muhamedom PaSi¢em preveo i raspravu istaknutog publiciste, pje-
snika i borca za prava i slobodu arapskog Zivlja u Siriji i Palestini Emi-
ra Sekiba Arslana* Zasto su muslimani zaostali a drugi napredovali.
Sam je uradio Gramatiku perzijskog jezika i Perzijsku hrestomatiju.
Tu su jo§ brojni radovi iz kulturne bastine bosanskih muslimana (Tra-
lji¢, 1997: 222-327).

Muhamed-efendija PasSi¢
(1891-1980)

Roden je u Rogatici, malom bosanskom gradi¢u koji je dao nekoliko
znacajnih alima, medu kojima je i Mehmed Refik-ef. HadZiabdié,” koji
je u vrijeme Osmanske imperije dospio ¢ak na polozaj Sejhul-islama.

4 Sekib bin Hamud bin Hasen bin Junus Arslan, (1286—-1366 / 1869—-1946). Poznati knji-
zevnik, novinar, politicar i historic¢ar. Bio je ¢lan Arapske akademije nauka. Roden u
Libanu, jedno vrijeme zivio u Egiptu, a u vrijeme Prvog svjetskog rata boravio u Dama-
sku. Poslije se preselio u Berlin a potom u Zenevu, gdje je proveo oko 25 godina. Poslije
se vratio u Bejrut gdje je i umro. U vrijeme boravka u Zenevi izdavao je &asopis na
francuskom La Nation Arabe. Mnogo je putovao po arapskim i evropskim zemljama, a
1928. godine posjetio je i Ameriku. Godine 1930. posjetio je Spaniju i za vrijeme svojih
putovanja nije propustao priliku da piSe ¢lanke interesantnog sadrzaja. Napisao je 1.781
risalu, 176 ¢lanaka u novinama na 1.100 stranica. Od djela koja su ostala iza njega, naj-
poznatija su: El-hulelus-sundusijje fir-rihletil-endelusijje, u deset tomova, od kojih su
$tampana samo tri, zatim Vojni pohodi Arapa u Francuskoj, Sjevernoj Italiji i Svicarskoj,
i Zasto su muslimani nazadovali itd. (OpSirnije vidjeti: Hajruddin ez-Zirikli, El-Ea’lam
3/175).

5 Mehmed Refik-ef. Hadziabdi¢, sin Alije (1229—1289 / 1814—1872), roden u Rogatici. [slam-
ske nauke ucio u Sarajevu a potom u Istanbulu. Po zavrSetku naukovanja 1233/1866. bio
imenovan stotinu devetim Sejhul-islamom. Bio jedini Bosnjak koji je dospio na tu vaznu
funkciju. Bio je posebno ucen u fikhu i uzoran alim. Napisao je u Hanefijskom fikhu Nu-
kulul-fetavel-fejdijje, koje je u Carigradu Stampano 1266/1849. godine. Spominje se da je
Dzevdet-pasa na njegovoj dZenazi zaplakao i rekao: ‘Mi ovdje zakopasmo riznicu fikha.
Umro je 1289/1872. godine u Carigradu i ukopan je nedaleko od turbeta sultana Mehmeda
Fatiha. (Vidjeti: Mehmed Handzi¢, Rad bosanskohercegovackih muslimana na knjizev-
nom polju, [zabrana djela, knjiga 1, str. 327)

Po zavrSetku osnovnog obrazovanja, Muhamed-ef. Pasi¢ dolazi u Sa-
rajevo, gdje zavriava Gazi Husrev-begovu medresu a poslije Serijatsku
sudacku Skolu. Bio je nastavnik u nekoliko islamskih srednjih $kola, a
u Gaz Husrev-begovoj medresi jedno vrijeme obavljao je i duznost za-
mjenika direktora. Obavlajo je i duznost muvekita sve do 1961. godine.
Nekolicini mladih kolega tumacio je djelo iz astronomije Mukantarat.
I na knjiZzevnom planu Muhamed-ef. ostavio je vidan trag. Uz to Sto je
sa Sikiri¢em i Handzi¢em napisao Gramatiku arapskog jezika, pisao
je prikaze i osvrte na neke prijevode koji su se pojavljivali u to vrije-
me na bosanskom jeziku kod nas. Njegov prikaz na prijevod Kur'ana
casnog, koji su preveli Muhamed Pandza i DZemaluddin Caugevi,
smatra se za ‘’najbolje stru¢no i argumentirano napisani prikaz’’ ovog
prijevoda do danas. On je takoder napisao kraé¢i osvrt pod naslovom
Moje misljenje o prijevodu Kur'ana od h. Ali Riza Karabega, koji je
objavljen u Il godiStu lista E/-Hidaje, 1937/38, br. 11-12, str. 173. Napi-
sao je jo$ dvadesetak Clanaka polemicke naravi iz raznih oblasti, koji
su objavljeni u nekoliko ¢asopisa i listova koji su izlazili u BiH. Bio je
aktivni vaiz, predavac i saradnik u Udruzenju ilmije El-Hidaje (Tra-
lji¢, 1980: 325-327).

Muhammed Habibullah bin Abdullah bin Ahmed e$-Senkiti
(1295-1363 / 1878-1944)

Roden i odrastao u Senkitu. Kasnije se preselio u Marakes, a potom je
jedno vrijeme boravio u Medini i Mekki, da bi se na koncu nastanio u
Kairu. Izabran je za profesora na fakultetu Usulid-din pri univerzitetu
Al-Azhar u Kairu. Isticao se po stru¢nosti u hadisu. Umro je u Kairu a
pokopan je na mezaristanu u kojem je pokopan i imami Safija.

Od njegovih djela posebno je za nas interesantno djelo: Zadul-Muslim
fima ittefeka alejhi Buhari ve Muslim, napisano u Sest dijelova. U ruko-
pisu Mehmed-ef. HandZica koji se cuva u Gazi Husrev-begovoj biblio-
teci pod rednim brojem 2650, Handzi¢, navodeci imena svojih Sejhova
pred kojima je ucio, spominje E$-Senkitija i kaZe da je pred njim izu-
¢avao navedeno djelo. Od ostalih njegovih djela vrijedno je istaknuti:
Hasijetu ala menzumetil-musemmat delilus-saliki ila muvettail-ima-
mi Malik, Tkazul-ea’lam fi resmil-mushaf, Hedijjetul-mugis fi umera-
il-mu’'minine fil-hadis (Kehala, 1993: 3/209).

Sejjid bin Alijj el-Mersafi el-Ezheri
(..—1349 / ..—1941)

Poznati egipatski uc¢enjak u knjiZzevnosti i arapskom jeziku. Bio je ¢lan
DZema’atu kibaril ulemai, Vijeca visoke uleme. Pred njim je jedno vri-
jeme ucio znameniti egipatski knjizevnik Husejn Taha. Predavao je
jezik sve dok se zbog oronulosti nije povukao u svoj stan u Kairu u
kojem je primao studente zainteresirane za knjiZzevnost. Tu im je u
halkama odrzavao predavanja sve do svoje smrti. Napisao je nekoli-
ko knjiga, od kojih izdvajamo: Ragbetul-amil min kitabil-Kamil. Djelo
je Stampano u osam tomova. Interesantno je napomenuti da Mehmed
Handzi¢ navodi u jednoj zabiljeSci pisanoj rukom, da je pred ovim
Sejhom C¢itao komentar ovog djela u njegovom stanu.® Tu su jo$ djela:
Serhul-Kamil lil-Muberredi, Esrarul-Hamase li Ebi Temam i Menzu-
met-tuhfetil-asril-dzedid fil-fikhit-tevhid (Ez-Zirikli, 1990: 3/147).

Muhamed Hasenejn bin Muhamed Mahluf
el-Adevi el-Maliki
(1277-1355 / 1861-1936)

Roden je u selu Beni Adijj blizu mjesta Menfelut. Skolovanje na
Al-Azharu zavrsio je 1305. godine a zatim je predavao na istoimenom
univerzitetu. Bio je ¢lan Medzlisul idare (Upravnog odbora), Sto mu je
pomoglo da pokrene inicijativu za osnivanje i organiziranje biblioteke
“Al-Azhar”. On se smatra inicijatorom i utemeljiteljem ove biblioteke.
Bio je istaknuti u€enjak u fikhu, tefsiru i knjizevnosti. Imenovan je Sej-
hom u dZamiji EI-Ahmedijj i direktorom vjerskog koledza (El-Ma’he-
dud-dinijj) 1 upravnikom na Al-Azharu. DrZao je predavanja iz tev-
hida, filozofije i usula, sve do 1334. godine po H. Umro je u Kairu a
iza sebe je ostavio 37 napisanih knjiga. Od njegovih djela spomenut
¢emo: El-Medhalul-munir fi mukaddimeti ilmit-tefsir, Bulugus-sevl,
fi medhali usulil-fikh, El-Kavlul-vesik fir-reddi ala edi’jait-tarik i El-
Kavlul-Dzami’ fil-keSfi an Serhi mukaddimet dzem’i-dzevami’ (Ez-Zi-
rikli, 1990: 6/96).

Handzi¢ u svojoj zabiljesci o Sejhovima navodi da je ovo djelo upravo
ucio pred $ejhom Mahlufom.’

6 Vidjeti rukopis u Gazi Husrev-begovoj biblioteci pod rednim brojem 2650, broj listova 98.
7 Vidjeti rukopis koji se cuva u GH biblioteci pod rednim brojem 2650, broj listova 98.

Povodom smrti Sejha Mahlufa, Mehmed-ef. Handzi¢ napisao je na
arapskom jeziku sjecanje na njega, koje se Cuva u rukopisu u Gazi
Husrev-begovoj biblioteci pod rednim brojem 2650. u kojem on, iz-
medu ostaloga, kaze: “Iz Kaira su nam stigle novine E/-Feth od 17.
muharrema 1355. godine u kojima smo procitali vijest o smrti Hase-
nejna Mabhlufa... Po dolasku u Egipat slusao sam njegova predavanja
iz uslula koja je drzao iz djela DZem ul-DzZevami’. Predavanja je odr-
Zavao izmedu akSama i jacije u dzamiji Muhammed beg Ebiz-Zehebi,
koja se nalazi ispred Azhari Serifa. Jednom me je posjetio u mome
stanu kojom prilikom sam mu poklonio neka moja izdanja. Koliko se
sje¢am poklonio sam mu djelo Biljeske na djelo El-Kelimut-Tajjb. 1
on je meni, Allah mu se smilovao, poklonio nekoliko svojih izdanja.
Poslije toga jedanput mi je kazao: ‘Ja sam napisao jednu knjigu koja
¢e biti upustvo hadzijama, u kojoj sam naveo nekoliko hadisa, pa bih
volio da mi pronade$ u kojim hadiskim zbirkama se nalaze, i stepen
njihove vjerodostojnosti, buduci da ti raspolazes sa djelima iz hadisa, a
i u€en si i upucen u hadisku znanost (ilmul-hadis). Ponosan na njegov
prijedlog, dogovorili smo se da to uradim. Nakon Stampanja knjige
primijetio sam da je u nesto skrac¢enoj verziji uvrstio moj govor uz mi-
nimalne izmjene. Ovo sam napisao da bude sje€anje na njega, moleci
Allaha UzviSenog, da mu podari milost i zadovoljstvo.”®

Ali Mahfuz el-Misri e§-Svaﬁ’i
(..—1361/..—1942)

Istaknuti alim, vaiz i mur$id. Roden je u Egiptu gdje je zavrSio Al-Az-
har. Kasnije je bio profesor vaza i irSada na odsjeku Usulid-din. Iza-
bran je za ¢lana Vijeca visoke uleme. Napisao je nekoliko knjiga, od
kojih izdvajamo: Sebilul-hikmeh, Hidajetul-mursidin ila tarikil-va’zi
vel-hatabeti, Eddurretul-behijje fi ahlakid-dinijje, El-ibdau’ fi meda-
ril-ibtidai’ i Risaletun fil-ahlaki. Ove knjige tretiraju problematiku
va’aza, hatabeta i da’ve (Kehala, 1993: 4/323).

U jednoj zabiljeSci HandZi¢ spominje da je prisustvovao predavanjima
i hutbama petkom kod Ali Mahfuza koja je on drzao u dZamijama
Egipta. On takoder navodi da je od njega slusao predavanja iz Nesifi-
jevog tefsira. Tako Handzi¢ navodi kako ga se posebno dojmilo Mah-

8 Vidjeti navedeni prethodni izvor.

fuzovo tumacenje sure Jusuf koju su, kako navodi, neki Sejhovi cak
zabranjivali Zenama da je Citaju, jer je umjesto izvlacenje pouke, ova
sura kod njih pobudivala posebne emocije i osjecanja.’

Muhamed Behit bin Husejn el-Muti’i el-Hanefi
(1271-1354 / 1854—-1935)

Roden je 10. muharrema u Asjutu u predgradu El-Muti’ah u Egiptu.
Bio je fekih u hanefijskom fikhu i poznavalac nekoliko islamskih disci-
plina. Skolovao se na Al-Azharu gdje je kasnije predavao kao profesor.
Potom je radio u Serijatskom sudstvu i bio muftija Egipta. Umro je u
Kairu 21. redZeba (1354/1935)

Napisao je mnogo dijela, a neki izvori poput El-Ea’lamus-Serkijje na-
vode da je napisao 22 djela. Od njegovih djela izdvajamo: Hakika-
tul-islam ve usulul-hikem, El-Kaviul-dzami’ fit-talakil-bedi’ vel-mute-
tabi’, El-kavlul-mufid, Tenbihul-ukulil-insanijje 1 El-medhalul-munir fi
mukaddimeti ilmit-tefsir.

U rukopisu koji se ¢uva u Gazi Husrev-begovoj biblioteci pod rednim
brojem 2650, Mehmed-ef. HandZi¢, nakon povratka u domovinu i sa-
znanja da je Muhamed Behit preselio na Ahiret, iznosi svoja sjeé¢anja
na njega i njegovog drugog muderrisa Abdul-Aziza Dzavisa, koji je
ranije umro. On navodi kako je, sluSaju¢i njihova predavanja iz tefsira,
uocio razliku u shvatanju i tumacenju 15. ajeta sure En-Nahl. [znoseci
konkretno razli€itosti u vezi s ovim ajetom, HandZi¢ na kraju zabi-
ljeske kaze: “Misljenja ove dvojice Sejhova iznosim sa Zeljom da ih
se sjetim po dobru moleéi dovu za njih od svakoga ko bude Citao ovaj
tekst, kao i za ovog siromasnog Allahovog roba potrebnog Njegovom
oprostu i milosti.” U potpisu stoji Ve ketebe Muhammed El-Handzi
gaferallahu lehu ve i validejhi."’

9 Vidjeti rukopis Mehmeda Handziéa koji se ¢uva u GH biblioteci u Sarajevu, pod rednim
brojem 2650.

10 Vidjeti prethodni izvor.

